
PABLO REMBICUACHIA
IMONUVIRIOSA TIMOTEO UPE
TIMOTEO

Pablo mahenduhasa Timoteo upe

1-2 Che, Pablo, amondo co cuachiar ndeu, che
rembiaisu, che rahir nungar, Timoteo. Che niha
Jesucristo apostol aico Tilipa remimbotar rupi acoi
“che amondora teco piasu che reroyasar uve”
ehi vahe rupi tupri. Ahe clritei oime yandeu
Jesucristo rese yande recose. Yande Ru Tiipa
iyavei yande Yar Jesucristo tombou oporovasasa,
oporoparaisuerecosa nde reco tupri dgua ndeu.

Pablo oyocuai Timoteo Cristo recocuer
mombehu dgua
3 Che yeroqui pahuve, chemahenduha nde rese
pitu, ari yacatu rupi. “Aviye ndeu” ahe Tfiipa
upe nde recocuer rese. Che aporaviqui tupri
ité Tupa rese che pihafiemofieta tuprisa pipe yepi
inungar che ramoi eta oyapo yuvireco aracahe.
4 Ndacheresarai eté acoi nde yaseho agler sui.
Iyavei oroepia pota téi che yemboviharete agua.
5Supi eté chemahenduhaiio ité nde T{ipa reroyasa
supi eté vahe erereco vahe rese. Iyavei nde yari
Loida, nde si Eunice, ahe niha yipindar &glie ehi
yuvireco. Evocoiyase ayeroyafio ité nde rese, nde
avei églie erese.
6 Sese che oromongueréhi embouvicha catu co
Tlipa ombou vahe ndeu acoi amondose che po
nde harive; ahe ereco catu ndeyeupe. 7 Esepia,

Tlipa nomboui siquiyesa yandeu. Ahe rumo
ombou yande reco moviracuasa, poroaisusa,
iyavei yande mbopihafiemofieta tupri &gua.
8 Evocoiyase eresiquiye eme catu yande Yar

recocuer mombehu. Nderechi chiaveira che
roquendasa sui téi. Esepia, yande Yar recocuer

mombehusa sui téi niha che roquenda yuvireco.
Iyacatu rumo, nde avei erefiemosafiora co mbahe-
mbahe téi Tlipa piratasa pipe. Ahe oura ndeu
fiehesa pisirosa resendar mombehusa sui. 9 Tiipa
niha yande pisiro iyavei yande renoi yande reco
tupri dgua sese, ndahei yande rembiapo pipe.
Ahe rumo giemimbotar rupi yande raisu Cristo
Jesus rese yande recose. Ahe Tlpa ité yande
raisu yipisuive ivi apo viteghiseve. 10 Cliritei rumo
ahe omboyecua oporoaisusa yande Pisirosar
Jesucristo ouse, acoi ou vahe co ivi pipe manosa
piratasa recopi dgua. Iyavei fiehesa pisirosa pipe
avei oicua uca tecovesa ndopai vahe.

11 Tiipa niha che cuai co fiehesa mombehu &gua.
Che cuai avei apOstol che reco dgua iyavei che
porombohe dgua. 12 Sese niha che opacatu aipo-

rara co mbahe-mbahe t&i vichico. Nachi eté rumo
yande Yar rese che yeroyasa pipe. Esepia, aicua

ahe vireco piratasa acoi fiehesa ombou vahe cheu
imocafiéhi dgua acoi Jesus yevi dgua rupi ete.

13 Erecovefio ité porombohesa aviye vahe che
suindar, iyavei eicofio ité Tlipa rese nde yeroyasa
pipe iyavei poroaisusa yareco vahe pipe Cristo
rese yaicose. 14 Esdro avei co fiehesa aviye vahe
Tlipa ombou vahe ndeu Espiritu Santo reco piratasa
pipe yareco vahe yandeyese.

15 Ereicua niha co ava opacatu Asia pipendar
oyepepifio che sui yuvireco. Ipdhuve yuvirecoi
mbia fuvirio, ahe serer: Figelo, Hermagenes.
16 Yande Yar tomondo paraisuerecosa Onesiforo
mu upe. Esepia, Onesiforo setd yupagler
che mboviha. Iyavei nochi eté ava rovaque
che roquendasa sui. 17 Quse rumo Roma ve,
ndopituhui eté che reca. 18 Yande Yar tomondo
oporoparaisuerecosa chupe ahe ari pipe curi.
Iyavei nde ereicua tupri ité ahe mbia yande pitivii
vahe Efeso ve.

2

Jesucristo sundao oyemoviracua vahe

1Iyaveinde no, che rahir, eyemoviracua mbahe-
cuasa Jesucristo ombou vahe pipe ndeu. 2Acoiche
porombohesa eresendu vahe ava rehii rovaque
amondo vahe ndeu, embohe tupri mbia oyeroya
vahe, oicatu vahe avei ambuae mbohe dgua.

3 Nde eyemoviracuafio teco asi upe Jesucristo
uve nara inungar sundao oyemoviracua vahe ité.
4 Nepei yepe sundao ndosirii eté ocuaita sui. Es-
epia, ahe oyemoingatu voi eté ocuai agua giierecuar
upe. > lyavei iguayi rai vahe, ndoipisii chira por-
erecosa oguayi tupriéhi pipe. 6 Iyavei yande inun-
gar que ava ofioti vahe mbahe, ahe rane omonuha
glemiti yaviyese oyeupe yepi. 7 Eyapisaca tupri
co che fiehe rese. Yande Yar niha osenducua uca
tuprira opacatu co mbahe ndeu.

8 Iyavei no ndemahenduha Jesucristo rese.
Ahe niha ocuerayevi vahe. Iyavei aracahendar

mborerecuar David suindar secoi. Co niha fiehesa
Nepisirosa resendar amombehu vahe vichico.

9 Co fiehesa mombehusa sui t& che mombaraisu
yuvireco. Che roquendasave aviye oporapichi

vahe che rereco yuvireco. Tiipa Nehengaglier

mombita rumo ndoicatui eté yuvireco. 10 Sese

che afiemosafio opacatu mbahe-mbahe t& upe
opacatu Tiipa rembiporavo recocuer aviye dgua
rese ‘tovireco catu pisirosa porafiete, apiréhi vahe

Jesucristo rese yuvireco’ che yapave.

11 Co niha supi tupri vahe:

Yamanose Cristo rese, ahese yaicove aveira sese.
12 Yafiemosase mbahe t&i upe, ahese yande yaicora
mborerecuar imborerecuasave ipiri.

“Ndaicuai Jesucristo” yahese, ahese ahe avei,

“Ndopocuai vahe” ehifiora yandeu.

13 Yepe co coti téi yarovara yande recocuer
seroyaéhisave, ahe rumo ndovirovai
chietera glieco ivisa.

Esepia, ndoicatui, “Ndahei che ahe aico” ehi va-
hera.

Ava osé tupri vahe gliecohasa Tlipa upe nara

14 Emomahenduha yuvireco co fiehesa rese,
iyavei eyocuai Tlipa rovaque: topoi fehepoepi-
episa sui yuvireco, co fiehepoepi-episa €gle ehi téi
vahe. Esepia, omomara ambuae ava osenduse
ifiehe rai yuvireco. 15 Eyapo tupri mbahe opacatu
nde catuguer rupi nde recocuer mboyecua agua
Tipa rovai inungar oporaviqui tupri vahe, nochi
vahe. Egiie ere, eporombohe tupri fiehesa supi eté
vahe rese. 16 Eyepepi fiehe téisa, 8giie ehi téi vahe
sui. Esepia, co nungar fiehesa téi ombouvicha catu
mbahe naporai vahe. 17 Iyavei iporombohesa
rai oyembouvicha inungar caracha vai ndocuera

catui vahe, oyembouvicha-vichafio yepi. Egiie
ehi Himeneo, Fileto 18 oyavi porombohesa supi
eté vahe sui yuvireco. “Opa cuerayevisa. Ndipo
iri chira” ehi té yuvireco. Ipipe Jesus reroy-
asar oipihafiemofieta rerova yuvireco. 19 T{ipa
rumo omondo mbahe moviracua tupri dgua, sese
icuachiasa aipo ehi vahe: “Yande Yar oicua ité
oyeupendar ava” ehi, iyavei, “Opacatu yande Yar
rer vireco vahe, toyepepi mbahe naporai vahe sui
yuvireco yepi” ehi.

20 Oi guasu pipe, ndahei guarepochi, oro apopri
glerafio oime, oime avei ivirape, Haihu apopri
avei no. Nepei iporupird ari imboeteisa pipe
nara, ambuae rumo ari rupi iporupird. 21 Acoi
ava ofiemoatiro vahe co tecocuerai sui Tiipa upe
nara, ahe ipehasa inungar vaso oro apopri porom-
boeteisa pipe iporupird; ahe ava oyemoingatu voi
eté oico mbahe icatupri vahe apo dgua Tlpa upe.

22 Eyepepi mbia chihivahe pihafiemofieta rai
téisa sul. Emohivi tuprifio ité nde recocuer
sereco. Eyeroyafio ité Tiipa rese. Esaisu catu
avei ava, eico avei nde reco tupri pipe, inungar
Jesucristo reroyasar oyapo opihafiemofieta tuprisa
pipe yuvireco. 23 Eremboyeroyai rene fiehesa
porandu-randu téisa, 8glie ehi téi vahe. Ereicua
niha ichui téi oime yeamotaréhisa yepi. 24 Iyavei
yande Yar rese oporaviqui vahe, ndiyai oyeecopi
ofiehe pipe yuvireco. Iyacatu rumo, aviyera
secocuer opacatu upe, oporombohe tuprira,
ofiemosafiora ombahe mboasiéhisa pipe oico.
25 Iyavei omboaracuara giieco asi€hisa pipe acoi
ava ndiporeroyai vahe. Esepia, aviyeteramo

Tlipa osecufiarora ipihafiemofieta raisa oyeupe yevi
iri dgua: ipipe sui porombohesa supi eté vahe
oicuara yuvireco. 26 Ipipe sui avei toyemopoase,
toyuvinose Caruguar povri sui semimbotar apo
iri€hi agua.

3

Mara ehira ava ari ipa vahe pipe curi

1 Iyavei tereicua ari ipa vahe yepotasa, ahese
oimera tecocuer yavai catu vahe. 2 Ahese ava
ahe ae téi oyeaisura yuvireco, guarepochi téi
oipota raira, oyemboivate aira, oyemboetei ai té&i
aveira. Ofiehe raira Tlipa rese yamotaréhisave.
Nomboyeroyai chira oyesupa yuvireco. Seta
aveira, “Aviye ndeu” ndehi vahe ava upe. Iyavei
nomboetei chira Tiipa rese pihafiemofietasa
yuvireco. 3 Ndosaisui chira oyesuindar yuvireco.
Nifleroi chiaveira oyeupe yuvireco. Iyavei
imahechiroi aira. Nofiemosai chira mbahe té&i apo
dgua yuvireco. Gleco asi pipe avel yuvirecoira.
Iyavei opacatu mbahe aviye vahe oyamotaréhira
yuvireco. 4Iyavei omondora ava yamotaréhimbar
upe, ndiporomboetei chira giemimbotar apo
yuvireco. lyaveli oyemboivate aira yuvireco,
osecara guemimbotar t& oyemboviha &gua
yuvireco. Ipipe rumo Tiipa ndosaisui chira
yuvireco. > Ahe inungar-ra Tlipa rese ité yuvirecoi
vahe vifia. Tiipa piratasa rumo nomboyecuai
chietera gliembiapo pipe yuvireco oyese.

Sese nde, eyepepifio evocol nungar ava
sui. 6 Esepia, evocoi nungar ava pahuve oime
yuviroiquefio téi vahe oi rupi cufia ndoicatui

vahe angaipa rerecosar mbopa dgua. Esepia, ahe
cufia opihafiemofieta raisa pipe yuvirecoi vahe.
7 Yepe oyapisaca tupri téira fiehesa rese yuvireco
vifia, ndosupitii eté rumo co porombohesa supi
eté vahe renducua &dgua yuvireco. 8 Inungar
co ava ipaye vahe Janes, Jambres serer vahe
oyemboyere Moisés amotaréhi yuvireco, €gle
ehi avei evocoi ava porombohesa supi eté vahe
amotaréhisar yuvireco. Ahe oyemomara vahe
opihafiemofieta rai pipe yuvireco. Ndoviroyai eté
Jesus porombohesa yuvireco. Y Ndoporombopa iri
chira rumo yuvireco. Esepia, opacatu ava oicuara
yuvireco imbahecuaéhi rese, inungar co fuvirio
mbia Moisés amotaréhimbar yuvirecoi aracahe.

Timoteo cuaitard ipa vahe

10 Nde rumo che reco rupi tupri ité ereico.
Esepia, ereroya tuprifio ité che porombohesa,
che pihafiemofietasa, che Cristo rese yeroyasa,
che reco mbeglesa, che poroaisusa iyavei che
fiemosasa 11 opacatu mbahe t€i porarasa rese.
Nde niha ereicua opacatu mbahe té& oime vahe
cheu co tecua guasu, Antioquia ve, Iconio ve,
Listra ve avei no, iyavei che paraisusa mara-
mara téi che rerecose yuvireco. Yande Yar rumo
che pisiro opacatu evocoi mbahe-mbahe téi sui.
12 Supi eté opacatu acoi Jesucristo rese gliecocuer
vireco pota vahe oiporarara mbahe-mbahe t&i
yuvireco. 13 Ava secocuer naporai vahe rumo,
iporombopa serai vahe avei ombouvicha catura
glecocuerai; oporombopa-mbopa téira yuvireco.
Iporombopasa pipe rumo ambuae omboyevira
chupe.

14 Nde rumo ereyemoviracuaflo itera acoi
ereyembohe vahe rese. Ahe ereroya tuprifio
ité. Esepia niha, nde mbhohesar ereicua. 15 Iyavei
eyemomahenduha co rese: nde chihivahe suive ité
niha ereicua Tlipa fiehe icuachiapri eico. Ahe niha
nde mombahecua vahe nde pisiro dgua Jesucristo
reroyasa pipe. 16 Opacatu co fiehesa icuachiapri
ou vahe Tiipa sui, aviye ai eté porombohe agua,
lyavei poromboyapisaca &dgua, poromboaracua
tupri dgua 1yave1 ava upe fiehe tupri dgua secocuer
mohivi dgua yepi. 17 Ichui, ava Tiipa rese yuvirecoi
vahe oyemoingatu voira opacatu tecocuer tupri
apo agua yuvireco.

4

1 Iyavei no, co rese che orocuai pota Tlpa
rovaque, Jesucristo rovaque avei acoi ou va-
hera omborerecuasa reseve oicove vahe, omano
vahe recocuer rese porandu dgua. 2 Emombehu
Tiipa Nehengagiier ari rupi. Erova ité ava reco.
Eporomboaracua, eporomongueréhi tupri avei
opacatu nde reco asi€hisa pipe. 3 Esepia, coiye
ava ndosendu pota iri chira porombohesa aviye
vahe yuvireco. Ahese gliemimbotar téi osecara om-
bohe &gua, gliemimbotar téi avei omombehu ucara
oyeupe yuvireco. 4 Iyavei oyepepira co mbahe
supi eté vahe sui. Viroyara rumo opacatu ava
remimombehu téi yuvireco. > Nde rumo, erere-
covefiora nde aracua tuprisa. Efiemosafio mbahe
naporai vahe upe. Ndehafieco catu fiehesa pisirosa
resendar mombehu dgua. Emboaviye tupri avei
opacatu nde poraviquisa.

6 Virovi ari che retecuer mondo dgua manosave
inungar mbahe seropovéhepri yande Yar upe.
7 Ayapopa che recoeté pipe che poraviquisa aviye
vahe che amotaréhimbar padhuve. Amboaviye che
cuaita. Ndayepepii eté che yeroyasa sui. 8 Cliritei
che raro ivave co porerecosa che poraviqui aviye

vahe resendar. Yande Yar mborerecuar seco ivi
vahe niha omboura cheu ahe ari pipe. Ndahei

chira cheu giierafio. Ombou aveira opacatu Cristo
raisusa pipe iyevisa osdro vahe upe yuvireco.

Pablo, “Eyu rane che repia” ehi Timoteo upe
9 Ndepoyava catu eyu che repia. 10 Esepia, De-
mas che reya co mbahe ivi pipendar té&i potasave,

ichui t&i oso tecua TesalOnica ve. Crescente 0so
tecua Galacia rupi. Iyavei Tito oso Dalmacia ve.

11 Lucas glierafio oicove che piri. Eseca Marcos,
tou nde rupi che pitivii dgua mboraviqui rese.
12 Tiquico amondo tecua Efeso ve. 13 Acoi ereyuse,
eru avirave che yemboyohasa aseya vahe Troas
ve Carpo rétave. Iyavei cuachiar guasu, ambuae
cuachiar reseve, ahe aipota catu vahe; erupa eyu.

14 Alejandro, guarepochi mombesar, oyapo

mbahe téi cheu. Yande Yar rumo oicuara sem-
biapogtier rese chupe. 15Iyavei nde eicua catu

ichui. Esepia, ahe yande amotaréhi mbahe yande
remimombehu rese oico.

16 Yipindar afiechese che yoepi dgua
mborerecuareta rovai, ndipoi eté que che
pitiviisar; opacatufio ité che reya yuvireco.
Tiipa tifiero sese yuvireco chupe. 17 Yande Yar
Jesucristo rumo che pitivii. Che momirata co
fiehesa pisirosa resendar mombehu tupri dgua

opacatu ava ndahei vahe judio upe. Egiie ehi
avei che renose mbahe téi sui. 18 Ahe che pehara
opacatu mbahe-mbahe téi sui iyavei che pisirora
oyepiri ivave che so agua. jEgle tehi timboeteisa
catu yande Yar apiréhi vahe yepi!

Mahenduhasa opacatu upe

19 Emombehu che mahenduha Prisca upe,
Aquila upe iyavei opacatu Onesiforo réta pendar
upe avei. 20 Erasto opita Corinto ve, Trofimo
rumo imbaheasi, evocoiyase aseya Mileto ve.
21 Ndepoyava catu eyu irohi yu renondeve.
Imahenduha yuvireco nde rese Eubulo, Pudente,
Lino, Claudia iyavei opacatu yande Yar viroya
vahe yuvireco.

22 Yande Yar Jesucristo toico nde rese. Iyavei
Tilipa tape rovasa opacatu pe rereco. Aviye. Aipo
rupive.

